
   Авалхи чăваш паттăрĕсен юрри

   Юхма Мишши | Юрă

   Аякра аслатийĕ кĕрлет,

Çутă çиçĕм çиçет çут хĕç пек.

Урхамахăм, чĕнсе, кĕçенет,

Ыткăнар-ха мала сиккпех.



Хушмав:

Çутă хĕçĕм пур пултăр,

Тăшман пуçĕ çук пултăр!..



Хаяр вăрçă пырать аякра,

Кĕрешеççĕ унта паттăрсем.

Курайманлăх пурнать ман чунра,

Мĕншĕн килчĕç кунта тăшмансем.



Хушмав:



Çук, никам та чĕнмен вĕсене,

Усал çил пек тасалччăр вĕсем!

Паттăрсем, халь çĕклер хĕçсене,

Мулкач чунлă паян тăшмансем.



Хушмав:

  